
ᔭᓄᐊᕆ 25, 2024 
  
ᕼᐊᓚᓐ ᒃᓚᖓᖕᐴᒡ 
ᑲᑎᒪᑎᑦᑎᔨ, ᓯᓚᑦᑐᖅᓴᕐᕕᐅᑉ ᑲᑎᒪᔨᖏᓐᓄᑦ  
ᓄᓇᕗᒻᒥ ᓯᓚᑦᑐᖅᓴᕐᕕᒃ  
ᑎᑎᖅᑲᕐᓂᐊᕐᕕᐊ 600   
ᐃᖃᓗᐃᑦ, ᓄᓇᕗᑦ X0A 0H0.  
  
ᒥᓂᔅᑕ ᑖᓂᐊᓕ ᖃᕝᕕᒃ  
ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ  
ᒪᓕᒐᓕᐅᕐᕕᒃ ᓄᓇᕗᒻᒥ 926 
ᐅᑮᕕᓕᐊᕆᐊᑉ ᐊᖅᑯᑖ ᐃᖃᓗᐃᑦ, 
ᓄᓇᕗᑦ XOA OHO.  
  
ᐱᔾᔪᑎᓕᒃ: ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ’ ᑭᐅᔾᔪᑎᖓ ᓂᕆᐅᒋᔭᐅᔪ ᑎᑎᖅᑲᒧᑦ 2023-24  
  
ᐊᐃᖓᐃ ᒥᓂᔅᑕ ᖃᕝᕕᒃ:  

  
ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᑲᑎᒪᔨᖏᑦ ᑭᒡᒐᖅᑐᖅᖢᒋᑦ, ᖁᕕᐊᓱᒃᐳᖓ ᑭᐅᔾᔪᑎᒥᒃ ᑐᓂᓯᔪᓐᓇᕋᒪ ᑖᔅᓱᒧᖓ ᓂᕆᐅᒋᔭᐅᔪᑦ 
ᑎᑎᖅᑲᖓᓄᑦ 2023-24−ᒧᑦ.  ᖁᔭᓐᓇᒦᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᑐᕌᒐᕆᔭᐅᔪᓂᒡᓗ ᓇᓗᓇᐃᖅᓯᒐᕕᑦ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒧᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ ᓄᑖᒥ. ᑲᑎᒪᔩᑦ ᓂᕆᐅᒃᐳᑦ ᐃᓕᖕᓂᑦ ᐊᒻᒪ ᐊᖓᔪᖅᑳᕐᓂᑦ ᐱᓕᕆᖃᑎᖃᕈᒪᓪᓗᑎᒃ 
ᑖᒃᑯᐊ ᓯᕗᓪᓕᐅᑎᑕᐅᔪᒪᔪᑦ ᑐᕌᒐᕆᔭᐅᔪᓪᓗ ᑲᔪᓯᑎᑦᑐᒪᓪᓗᒋᑦ. 
 
ᑲᑎᒪᔩᑦ ᕿᒥᕐᕈᓯᒪᔪᑦ ᓄᓇᕗᑦ ᒐᕙᒪᒃᑯᑦ ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ, ᑕᐅᑐᖅᑰᖅᑕᑦᑎᓐᓂᒡᓗ ᑐᓴᖅᑎᑦᑎᓪᓗᑕ 
ᐃᓕᓐᓂᐊᕐᓂᕐᒥᑦ ᐃᑲᔫᑎᑖᕋᓱᐊᒃᑲᓐᓂᕐᓗᑕ. ᓯᓚᑦᑐᖅᓴᕐᕕᖕᒥ ᐱᓕᕆᐊᒃᓴᑦ ᐸᕐᓇᐅᑎᖓᓂ ᐅᖃᐅᓯᖃᓪᓚᕆᖕᒪᑦ 
ᐱᒻᒪᕆᐅᓂᖓᓂ ᐋᓐᓂᐊᖅᑐᓕᕆᓂᖅ ᐃᓅᓕᓴᖅᑐᓕᕆᓂᕐᓗ ᓴᖅᑭᑎᑦᑎᓗᑎᒡᓗ ᐊᔪᙱᔾᔪᑎᓕᖕᓂᑦ ᐃᓚᐅᑎᑦᑎᔪᓂᓪᓗ 
ᐃᖅᑲᓇᐃᔭᖅᑎᓂᑦ, ᐅᑯᓂᖓᓗ ᐃᓄᓕᕆᔨᑦ ᐃᖢᐊᖅᓴᐃᔨᓪᓗ. 
 
ᓯᓚᑦᑐᖅᓴᕐᕕᒃ ᑭᖑᓂᑦᑎᓐᓂ ᑕᑎᒋᔭᐅᔪᓐᓇᑦᑎᐊᖃᑦᑕᖅᓯᒪᕗᑦ ᑮᓇᐅᔭᓂᓪᓗ ᐊᐅᓚᑦᑎᖃᑦᑕᖅᓯᒪᓪᓗᑎᒃ ᑕᒪᑐᒥᖓᓗ 
ᑲᔪᓯᑎᑦᑎᓇᓱᖕᓂᐊᖅᐳᒍᑦ. ᓯᓚᑦᑐᖅᓴᕐᕕᒃ ᐱᓕᕆᐊᖃᖅᑐᑦ ᐊᑐᓕᖅᑎᑦᑎᔪᒪᓪᓗᑎᒃ ᐃᓕᓐᓂᐊᖅᑐᑦ ᐃᓕᓐᓂᐊᕈᑎᖏᓐᓄᑦ 
ᑐᑭᓯᒋᐊᕐᕕᖓᓂᑦ ᑖᔅᓱᒥᖓᓗ ᐊᑐᕐᓂᐊᖅᖢᑎᒃ ᐃᑲᔪᖅᑐᐃᓗᑎᒃ ᐱᔾᔪᑎᖃᑦᑎᐊᖅᑐᒥᒃ ᐅᓂᒃᑳᓕᐅᕈᓐᓇᖅᑐᓂᑦ ᐱᓕᕆᐊᖏᑕ 
ᓇᓗᓇᐃᖅᓯᔾᔪᖓᓂᑦ.  
 
ᓯᓚᑦᑐᖅᓴᕐᕕᒃᑯᑦ ᐊᑐᖅᑕᐅᔪᓐᓇᖅᑐᓂᑦ ᓱᓕ ᖃᐅᔨᓇᓱᖕᓂᐊᖅᐳᑦ ᐃᓄᖕᓂᑦ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖁᓪᓗᒋᑦ 
ᐊᔾᔨᒌᙱᑦᑐᑦ ᐃᖅᑲᓇᐃᔭᕐᕕᖕᓂᑦ ᑕᒪᐃᓐᓂᒃ. ᓯᓚᑦᑐᖅᓴᕐᕕᒃᑯᑦ ᑐᑭᓯᐅᒪᔪᑦ ᐃᓕᓴᐃᔾᔪᑎᒃᓴᒃᑲᓐᓃᑦ ᐱᕙᓪᓕᐊᑎᑕᐅᓗᑎᒃ 
ᐃᓄᖕᓄᑦ ᒫᓐᓇ ᐃᓕᓴᐃᔨᐅᔪᑦ ᐃᓕᓴᐃᔨᙳᕐᓂᐊᖅᑐᓪᓗ ᐱᓕᕆᔪᓐᓇᓪᓚᕆᒃᑐᑦ  ᐃᖅᑲᓇᐃᔮᖃᖅᑐᑦ ᑐᙵᕕᖃᕐᓂᐊᖅᐳᑦ 
ᐊᓂᒍᐃᕙᓪᓕᐊᔪᓂᑦ ᖁᑦᑎᖕᓂᖅᓴᒥ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ. ᓯᓚᑦᑐᖅᓴᕐᕕᒃ ᐱᓕᕆᖃᑎᖃᕐᓂᐊᖅᑐᖅ 
ᓯᓚᑦᑐᖅᓴᕐᕕᒡᔪᐊᕐᒥᑦ ᐱᓕᕆᖃᑎᒥᓂᑦ, ᓅᕙᓐᓛᓐᒥ ᐊᒻᒪ ᓛᐸᑐᐊ ᒥᒧᕆᐅᓪ ᓯᓚᑦᑐᖅᓴᕐᕕᔾᔪᐊᖅ, ᖃᐅᔨᓇᓱᒡᓗᑎᒃ 

ᐱᓕᕆᐊᒃᓴᐅᔪᓐᓇᖅᑐᓂᑦ ᖁᑦᑎᖕᓂᖅᐹᒥᑦ ᐊᔪᙱᔾᔪᑎᖏᓐᓂᑦ ᐃᑲᔪᖅᑐᐃᓗᑎᒃ ᐊᔾᔨᒌᖏᑦᑐᓂᑦ ᐊᔪᙱᓐᓂᓕᖕᓂᑦ, 
ᐃᓕᓐᓂᐊᖅᑐᓂᑦ ᐱᓕᕆᐊᖑᖃᑦᑕᖅᑐᓂᓪᓗ ᒫᓐᓇ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᓂᑦ.  
 
 
ᐊᑯᓂᐅᔪᒥ ᖃᓄᖅᑑᕈᑎᒃᓴᓄᑦ ᐸᕐᓇᐅᑎ ᐱᔾᔪᑎᒋᓪᓗᒍ, ᐅᓄᖅᑐᑦ ᐱᔾᔪᑕᐅᔪᑦ ᓇᓗᓇᐃᖅᓯᒪᔪᑦ ᑎᑎᕋᖅᑕᕐᓂ 
ᐅᖃᐅᓯᐅᓂᐊᖅᐳᑦ ᖃᓄᖅᑑᕈᑎᒃᓴᓄᑦ ᓯᕗᓪᓕᐅᔾᔭᐅᔪᓂᑦ ᓇᓗᓇᐃᖅᑕᐅᓯᒪᔪᑦ ᐊᔾᔨᐸᓗᖏᑦ ᒫᓐᓇ ᐱᓕᕆᐊᒃᓴᓄᑦ 
ᐸᕐᓇᐅᑎᑦᑎᓐᓂ. ᐊᑐᓕᖅᑎᑕᐅᓂᖓ ᖃᓄᖅᑑᕈᑎᒃᓴᑦ ᓯᕗᓪᓕᐅᔾᔭᐅᔪᒪᔪᑦ, ᑲᑎᒪᔩᑦ  ᓯᓚᑦᑐᖅᓴᕐᕕᖕᒥ ᑎᓕᐅᕆᕗᑦ 
ᑲᔪᓯᑎᑦᑎᖁᓪᓗᒋᑦ ᑲᑐᔾᔨᖃᑎᒌᒐᓱᒡᓗᑎᒃ ᐱᕕᒃᓴᖃᖅᑎᑦᑎᓗᑎᒡᓗ ᐊᓯᖏᓐᓂᑦ ᐱᓕᕆᖃᑎᖃᕐᓗᑎᒃ, ᑕᒪᐃᓐᓂᒃ ᓄᓇᕗᒻᒥ 
ᐊᓯᐊᓃᑦᑐᓂᓪᓗ. ᐃᓕᓐᓂᐊᖅᑎᑦᑎᔾᔪᑎᒋᕙᒃᑕᕗᑦ ᐅᓄᖅᑐᑦ ᓯᓚᑖᓂᙶᖅᑐᓂᑦ ᐃᑲᔫᑎᓂᑦ ᑐᙵᕕᖃᖃᑦᑕᖅᐳᑦ.  
ᐱᓕᕆᖃᑎᒌᖕᓂᒃᑯᑦ ᑲᑐᔾᔨᖃᑎᒋᓪᓗᒋᑦ ᒥᒧᕆᐅ ᓯᓚᑦᑐᖅᓴᕐᕕᒡᔪᐊᒃᑯᑦ, ᐃᓚᒋᐊᖅᓯᒪᕗᑦ, 
ᐃᓚᒋᐊᖅᐸᓪᓕᐊᖏᓐᓇᕐᓂᐊᖅᖢᑎᒡᓗ, ᐱᓕᕆᐊᒃᓴᐃᑦ ᐃᓕᓐᓂᐊᖅᑎᓄᑦ, ᐃᓕᓐᓂᐊᖅᑎᑦᑎᔨᓄᑦ, ᐊᒻᒪᓗ ᖃᐅᔨᓴᖅᑎᓄᑦ.  
  
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᓯᖏᓐᓂᓪᓗ ᐃᖅᑲᓇᐃᔭᕐᕕᐅᔪᓂᑦ ᐱᓕᕆᖃᑎᖃᕐᓂᖅ ᐱᔾᔪᑎᒋᓪᓗᒍ ᓇᓗᓇᐃᖅᓯᓗᑎᒃ 
ᐱᓕᕆᐊᒃᓴᐅᔪᓐᓇᖅᑐᓂᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᑲᔪᖅᑐᖅᑕᐅᑦᑎᐊᖅᑐᑦ ᐱᖓᓱᓄᑦ ᐱᓕᕆᐊᒃᓴᓄᑦ 2023-2024 
ᐃᓕᓐᓂᐊᕐᓇᐅᑉ ᐊᕐᕌᒍᖓᓂ: ᐃᓚᒋᐊᖅᑕᐅᔪᑦ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓂᖅ, ᐱᔪᓐᓇᐅᑎᓖᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ ᖃᕆᑕᐅᔭᓕᕆᔾᔪᑎᓄᑦ ᐃᓕᓐᓂᐊᕐᓂᖅ. ᐱᓕᕆᐊᒃᓴᑦ ᐃᓚᒋᐊᖅᑕᐅᓗᑎᒃ 
ᐊᓯᖏᓐᓄᑦ ᓄᓇᓕᖕᓄᑦ ᐱᕙᓪᓕᐊᑎᑕᐅᓯᒪᔪᑦ ᐱᓕᕆᐊᒃᓴᑎᒍᑦ ᓯᓚᑖᓂᙶᖅᑐᓂᑦ ᑮᓇᐅᔭᖃᖅᑎᑕᐅᓪᓗᑎᒃ 
ᐱᓕᕆᖃᑎᖃᖅᖢᑎᒡᓗ ᐱᓕᕆᕝᕕᖕᓂ ᐃᖅᑲᓇᐃᔭᕐᕕᐅᔪᓂᓪᓗ, ᐅᔾᔨᕐᓇᓗᐊᖅᖢᓂ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓂᖅ.  
ᓯᐊᒻᒪᑦᑎᑕᐅᓯᒪᔪᑦ ᐃᓕᓐᓂᐊᖅᑎᑦᑎᔾᔪᑎᑦ ᑖᒃᑯᓇᓂ ᐱᓕᕆᐊᖑᔪᓂᑦ ᐃᓕᓐᓂᐊᕈᑎᑦᑎᐊᕙᐅᓂᐊᖅᑐᖅ ᓯᓚᑦᑐᖅᓴᕐᕕᖕᒧᑦ, 
ᑕᒪᐃᓐᓄᓪᓗ ᓄᓇᕗᒻᒥ ᑎᒍᒥᐊᖅᑎᐅᖃᑕᐅᔪᓄᑦ ᐃᑲᔪᖅᑐᐃᔪᒪᔪᓂᑦ ᐱᓕᒻᒪᒃᓴᕐᓂᕐᒥᑦ ᐃᓕᓐᓂᐊᕐᓂᕐᒥᓪᓗ ᓄᓇᕗᒻᒥ 
ᓄᓇᓕᖏᓐᓂ.   
 
ᐊᑐᐃᓐᓇᐅᑎᑕᐅᔪᑦ ᐃᓕᓐᓂᐊᕐᕕᖕᓂ ᐊᒻᒪᓗ ᐃᓄᒃᑎᑑᖅᑐᑦ ᐋᖅᑭᒃᓱᕆᐊᓕᑦ ᑭᑉᐹᕆᒃᑑᑎᑦ ᓯᓚᑦᑐᖅᓴᕐᕕᖕᒥ.  ᓯᓚᑦᑐᖅᓴᕐᕕᒃ 
ᐱᓕᕇᓐᓇᕐᓂᐊᖅᑐᑦ ᑲᒪᒋᔭᒃᓴᖏᓐᓂᒃ ᐊᖑᒻᒪᑎᓇᓱᒡᓗᑎᒃ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᒪᓕᒃᖢᒍ. ᓯᓚᑦᑐᖅᓴᕐᕕᒃᑯᑦ 
ᐱᓕᕆᓂᐊᖅᑐᑦ ᐊᑐᓕᖅᑎᑦᑎᕙᓪᓕᐊᓗᑎᒃ ᑖᒃᑯᓂᖓ ᓯᕗᓪᓕᐅᔾᔭᐅᔪᒪᔪᓂᒃ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ ᐃᓄᒃᑐᑦ 
ᐱᓕᒻᒪᒃᓴᕈᑎᒃᓴᓂᒃ ᐃᓚᒋᐊᕈᑕᐅᓂᐊᖅᑐᓂᑦ ᐃᖅᑲᓇᐃᔭᕈᒪᔪᑦ ᐱᔭᕆᐊᓕᖏᓐᓂᒃ ᐊᓯᖏᓐᓄᑦ ᐱᓕᕆᕝᕕᖕᓄᑦ ᐱᖁᔭᕐᒥ 
ᐊᑐᓕᖅᑎᑦᑎᓂᐊᖅᑐᑦ.  
 
ᑮᓇᐅᔭᓕᕆᓂᕐᒧᑦ ᑕᑎᒋᔭᐅᔪᓐᓇᖅᑐᑦ ᓂᕆᐅᒋᔭᐅᔪᓪᓗ ᐱᓪᓗᒋᑦ, ᑲᑎᒪᔩᑦ ᒫᓐᓇ ᑲᑎᒪᔨᐅᖃᑕᐅᔪᒥᑦ ᐃᓚᖃᕈᓐᓇᕐᒪᑕ 
ᑮᓇᐅᔭᓕᕆᔨᒻᒪᕆᐅᓪᓗᓂ. ᑖᓐᓇ ᑐᓴᐅᒪᖃᑎᖃᐃᓐᓇᖃᑦᑕᖅᑐᖅ ᓯᓚᑦᑐᖅᓴᕐᕕᒃᑯᑦ ᐊᖏᔪᖅᑳᖓᓂ ᑮᓇᐅᔭᓕᕆᓂᕐᒧᑦ 
ᕿᒥᕐᕈᖃᑦᑕᖅᖢᓂᓗ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᑦ ᑲᑎᒪᓚᐅᙱᓐᓂᖏᓐᓂᑦ, ᑐᑭᓯᐅᒪᑦᑎᐊᖁᓪᓗᑕ 
ᐃᓱᒪᓕᐅᕆᓂᐊᓕᕌᖓᑦᑕ. ᓯᓚᑦᑐᓴᕐᕕᒃ ᑲᔪᓯᑎᑦᑎᓇᓱᓪᓚᕆᖃᑦᑕᖅᐳᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕐᓂᕐᒧᑦ 
ᐊᑐᕆᐊᖃᖅᑕᖏᓐᓂᒃ ᒪᑐᕝᕕᒃᓴᖓᓂᓪᓗ ᒪᓕᑦᑎᐊᖅᐸᒃᖢᑎᒃ; ᑕᑯᔪᒥᓇᖅᑐᒥᑦ ᐱᓕᕆᐊᖃᕐᓂᖏᓐᓂᑦ ᑐᓴᖅᑎᑕᐅᓯᒪᔪᖅ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᐊᓪᓚᕝᕕᖓᓐᓂ ᐊᒻᒪᓗ ᐱᓕᕆᐊᒃᓴᐃᑦ ᐅᖃᐅᓯᐅᔪᑦ ᑲᒪᒋᔭᐅᕙᒃᖢᑎᒃ ᓈᒻᒪᖅᑯᑦᑎᓪᓗᑎᒃ.  ᑲᑎᒪᔩᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᓂᑦ ᐊᒻᒪᓗ ᓯᓚᑦᑐᖅᓴᕐᕕᖕᒥ ᑮᓇᐅᔭᓕᕆᓂᕐᒧᑦ 
ᐊᓪᓚᕝᕕᓕᕆᓂᕐᒧᓪᓗ ᐱᓕᕆᔨᖏᓐᓂᑦ ᓯᓚᑦᑐᖅᓴᕐᕕᐅᑉ ᑮᓇᐅᔭᓕᕆᓂᕐᒧᑦ ᐊᑐᕆᐊᖃᖅᑕᖏᑦ ᒪᓕᒃᑕᐅᑦᑎᐊᖁᓪᓗᒋᑦ.  
  
ᑲᑎᒪᔩᑦ ᐃᑲᔪᖅᑎᒃᓴᖅᓯᐅᖃᑦᑕᕆᕗᑦ ᓯᓚᑦᑐᖅᓴᕐᕕᖕᒥ ᐊᓪᓚᕝᕕᓕᕆᔾᔪᑎᓂᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᓚᒋᔭᐅᓂᖓ 
ᓄᓇᕗᒻᒥ ᑎᒥᕈᖅᑎᑕᐅᓯᒪᔪᑦ ᑲᑎᒪᕋᓛᖏᓐᓂᑦ ᐱᕕᖃᖅᑎᑦᑎᓂᐊᖅᑐᑦ ᑎᒥᕈᖅᑎᑕᐅᓯᒪᔪᓂᑦ ᐱᓕᕆᖃᑎᒌᖁᓪᓗᒋᑦ 

ᓴᖅᑭᔮᖅᑎᑦᑎᓗᑎᒡᓗ ᒪᓕᑦᑎᐊᕆᐊᖃᕐᓂᖏᓐᓂᒃ ᐅᓂᒃᑳᓕᐅᕐᓂᕐᒧᑦ ᐊᑐᕆᐊᓕᖏᓐᓂᑦ. ᑕᒪᕐᒥᒃ ᑐᑭᒧᐊᑦᑎᑦᑎᔨ 
ᐊᑐᐊᒐᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓄᑦ ᐊᖓᔪᖅᑳᕗᑦ ᑲᑎᒪᔨᕋᓛᓂᑦ ᐃᓚᐅᖃᑦᑕᖅᐳᑦ ᓯᓚᑦᑐᖅᓴᕐᕕᖕᒥ 
ᑭᒡᒐᖅᑐᐃᓪᓗᑎᒃ.  
 
ᐊᒻᒪᓗᑦᑕᐅᖅ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯ ᐱᓕᕆᖃᑎᖃᕐᓗᑎᒃ ᑮᓇᐅᔭᓕᕆᔨᒃᑯᓐᓂ ᑐᑭᓯᐅᒪᖃᑦᑕᐅᑎᓂᕐᒧᑦ ᑎᑎᕋᖅᓯᒪᔪᒥᒃ 
ᓴᖅᑭᑦᑎᓗᑎᒃ ᓄᓇᕗᑦ ᒐᕙᒪᒃᑯᓐᓂ. ᑖᓐᓇ ᓇᓗᓇᐃᖅᓯᑦᑎᐊᕐᓂᐊᖅᑐᖅ ᐱᔭᒃᓴᖏᓐᓂᑦ ᑲᒪᒋᔭᒃᓴᖏᓐᓂᓪᓗ ᑲᑐᔾᔨᖃᑎᒌᑦᑎᓐᓄᑦ, 
ᐃᒻᒥᒃᑰᕐᓗᑎᒃ ᐱᓕᕆᖃᑎᒌᒡᓗᑎᒡᓗ.  
 
ᐱᔭᕇᕈᑎᒋᓗᒍ, ᖁᔭᓐᓇᒦᕈᒪᕙᒋᑦ ᓂᕆᐅᒋᔭᑎᑦ ᐊᒻᒪᓗ ᓯᕗᓪᓕᐅᑎᔪᒪᔭᑎᑦ ᐅᕙᑦᑎᓐᓄᑦ ᑐᓴᖅᑕᐅᑎᒃᑲᕕᒋᑦ. ᑲᑎᒪᔩᑦ 
ᓯᓚᑦᑐᖅᓴᕐᕕᒃᑯᓪᓗ ᐅᔾᔨᕈᓱᒐᓱᓪᓚᕆᖕᓂᐊᖅᑐᑦ ᐱᔪᓐᓇᕐᓂᓕᒫᖏᓐᓂ, ᐃᓚᖓᓂ ᓄᖅᑲᖓᔾᔪᑎᖃᓕᖅᐸᒃᑲᓗᐊᖅᑐᒍᑦ 
ᐅᓄᖅᑐᓂᑦ ᐃᖅᑲᓇᐃᔭᖅᑎᖃᙱᓐᓂᖏᓐᓄᑦ  ᓯᓚᑦᑐᖅᓴᕐᕕᖕᒥᓗ ᐃᓐᓄᒃᓯᒪᙱᑦᑐᑦ ᐅᓄᖅᑎᓪᓗᒋᑦ. ᐅᔾᔨᕆᓇᓱᓪᓚᕆᖕᒥᔭᕗᑦ 
ᓄᓇᓖᑦ ᐱᕙᓪᓕᐊᓂᖏᓐᓄᑦ ᑕᐅᑐᖅᑰᖅᑕᐅᔪᑦ, ᐃᓕᓐᓂᐊᕐᓂᕐᒥᑦ ᐊᒻᒪᓗ ᐱᓕᒻᒪᒃᓴᖅᑎᑦᑎᓂᕐᒥᑦ ᑲᑐᔾᔨᓗᑕᒥ 
ᐅᖃᐅᓯᐅᓯᒪᔪᒥᑦ. ᑕᕝᕙᓂᑦᑕᐃᓐᓇᖅ, ᐃᑲᔪᕈᒪᖃᑦᑕᕆᕗᒍᑦ ᒪᓕᒍᒪᓪᓗᑕᓗ ᓂᕆᐅᒋᔭᐅᔪᓂᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᑦ 
ᐊᓯᖏᓐᓂᒃ ᐃᓕᓐᓂᐊᕐᕕᖕᓂᑦ, ᐱᓗᐊᖅᑐᒥ ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ.  
  
ᒥᓂᔅᑕ ᖃᕝᕕᒃ, ᑲᑎᒪᔩᓪᓗ ᓂᕆᐅᒃᐳᑦ ᐱᕕᒃᓴᖃᓕᕈᑎᒃ ᐃᓕᖕᓂᒃ ᑲᑎᖃᑎᖃᕈᒪᓪᓗᑎᒃ. ᓂᕆᐅᓗᐊᖑᐊᖅᐳᒍᑦ ᐃᓕᖕᓂᑦ 
ᑐᓴᖅᑎᑦᑎᔪᒪᓪᓗᑕ ᖃᓄᖅᑑᕈᑎᒃᓴᓄᑦ ᓯᕗᓪᓕᐅᑎᑦᑐᒪᔭᑦᑎᓐᓂ.  
  
  
ᑎᑎᕋᖅᑐᖅ,   
 

 
    

ᕼᐊᓚᓐ ᒃᓚᖓᖕᐴᒡ 
ᐃᒃᓯᕙᐅᑕᖅ, ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᑲᑎᒪᔨᖏᓐᓄᑦ  
  
ᐱᑎᑕᐅᔪᑦ:    ᐅᓖᐱᑲ ᒨᓐᔅ, ᐊᖓᔪᖅᑳᖅ, ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ  
      ᑖᓐ ᔭᖕ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ  

